
śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á śrīrāmānujavarṇanāślōkāḥ Á Á
ēṣā bhūtapurī nirīkṣitacarī dōṣāpahantrī mayā

śrīmānatra guṇābdhirāvirabhavadrāmānujāryō muniḥ Á
trayyantāmṛtasindhumanthanabhavaddhayyaṅgavīnātmakaṃ

vijñānaṃ yadupajñamēva viduṣāmadyāpi vidyōtatē Á Á 1 Á Á
kāmādivairigaṇabhīmānavadyanijanāmābhilāṣagarimā

vaimānikāryasamabhūmā matau vacanasīmātilaṅghimahimā Á
śrīmānanūnakalasōmānanō vimaladhāmāvamānitaraviḥ

kṣēmāṇi jṛmbhayatu bhūmāvamutra sa ca rāmānujō
yatipatiḥ Á Á 2 Á Á

sa jayati rāmānujayatiḥ
ajayati paravādinaṃ yadīyōktiḥ Á

sañjayati bōdhamanaghaṃ
rañjayati budhān vyathāṃ ca bhañjayati Á Á 3 Á Á

tē mīmāṃsāśāstra -
pramathanaparikalitabudhajanānandāḥ Á

lakṣmaṇamunēḥ prabandhāḥ
lakṣmaṇapūrvajaśarā iva jayanti Á Á 4 Á Á

rāmānujāya guravē naravēṣabhājē
śēṣāya dhūtakalayē kalayē praṇāmān Á

śrīrāmānujavarṇanāślōkāḥ

yō mādṛśānapi kṛśān paripātukāmaḥ
bhūmāvavātaradudañcitabōdhabhūmā Á Á 5 Á Á

rāmānujau yāmunatīrthasēvā -
parāvudītau narakaṃ nirōddham Á

tayōḥ purāṇaḥ praṇināya gītāṃ
tasyā navīnastu tatāna ṭīkām Á Á 6 Á Á

yāmunatīrthāśramiṇau
rāmānujamunirmukundaśca Á

ādyaṃ trivēṇudharamadhikaṃ
anyadantādyamēkavēṇudharam Á Á 7 Á Á

nityaṃ hēyaguṇāvadhūnanaparā
nairguṇyavādāḥ śrutau

mukhyārthāḥ saguṇōktayaḥ śubhaguṇa -
prakhyāpanādbrahmaṇaḥ Á

advaitaśrutayō viśiṣṭaviṣayā
niṣkṛṣṭarūpāśrayā

bhēdōktistadihākhilaśrutihitaṃ
rāmānujīyaṃ matam Á Á 8 Á Á

jayatu jagati lakṣmaṇāryapakṣaḥ
jayatu vacaḥ śrutimaulidēśikānām Á

jayatu nigamavartma nissapatnaṃ
jayatu cirāya ca mūrtirañjanādrau Á Á 9 Á Á

Á Á iti śrīrāmānujavarṇanāślōkāḥ samāptāḥ Á Á

